



	


Bütün şişlər xoşxassəli və bədxassəli şişlərə ayrılır. Bu şişləri bir birindən fərqləndirən müxtəlif əlamətlər var.
1. Xoşxassəli şişlərin hüceyrələri quruluş və funksiyalarına görə normal (sağlam) hüceyrələrə bənzəyir.
Bədxassəli şişlərin hüceyrələri orqanizmin sağlam hüceyrələrindən ciddi fərqlənirlər. Bəzən bu fərq o dərəcədə çox olur ki, mikroskop altında bu şiş hansı toxuma və ya orqandan inkişaf etməsini müəyyən etmək mümkün olmur. Bu ondan izah olunur ki, bədxassəli şişlərin hüceyrələri böyük sürətlə bölünür və bu səbəbdən normal hüceyrələrə hətta bənzəməyə "çatdırmırlar". Şiş hüceyrələri adətən "eybəcər" olur və bir birinə bənzəmirlər.
2. Xoşxassəli şişlər adətən asta böyüyür və ətrafda olan toxuma və orqanları sanki "aralayır". Bədxassəli şişlər isə sürətlə böyüyür və ətrafdaki orqan və toxumaların  içərisinə keçir (infiltrasiya edir). Görünüşünə görə yarma zamanı bədxassəli şiş xərçəngin ayaqlarına bənzəyir. Məhz bu səbəbdən xəstəlik "xərçəng" adı ilə tanınır.
3. Bədəxassəli şiş böyüdükdə onun hüceyrələri qoparır və qan və ya limfa axını ilə  digər orqanlara yayıla bilir. Nəticədə burada ikincili şiş inkişaf etməyə başlayır. Yalnız bədxassəli şişlər metastazlar verir. Xoşxassıli şişlərə bu proses xas deyil. Əsas metastazvermə yolları:
- Limfogen (limfatık damarlarla limfanın axını ilə). Bu ən tez-tez təsadüf edilən metastazvermə yoludur. Limfatik düyünlər orqanizm üçün yad olan bütün mikroblar, infeksiyalar, yad cisimlər və, o cümlədən, şiş hüceyrələri üçün maneə rolunu oynayır. Bu düyünlərə düşən yad cisimlər burada saxlanılır və tədricən makrofaq hüceyrələri (leykositlərin növü) tərəfindən məhv edilir. Lakin xərçəng hüceyrələri çox olduqda limfatik düyünlər bunların öhdəsindən gələ bilmir və nəticədə bu hüceyrələr müxtəlif orqanlara yayılır. Nəzərinizə çatdıraq ki, bizim orqanizmimizdə daim xərçəng hüceyrələri əmələ gəlir və bizim immun sistemimiz onlarla daim mübarizə aparır.
- Homogen (qanın axını ilə). Xərçəng hüceyrələri kapilyar və qan damarlarına düşür. Hər bir şiş müxtəlif üsulla yayılır. Lakin bəzi şişlər orqanizmdə hər bir "istiqamətdə"  yayıla bilirlər. Misal üçün, sümüklərin şişləri daha tez-tez ağ ciyərlərə, bağırsaq şişi qara ciyərə metastaz verir.
- İmplantasion üsul (seroz qişa ilə). Bədxassəli şişin hüceyrələri orqanın bütün divarlarını keçərək seroz qişası ilə örtülmüş qarın və ya döş boşluğuna düşə bilər. Burada seroz qişası ilə hüceyrələr hərəkət edir (miqrasiya edir).

4. Residivləşmə. Hətta cərrah bədxassəli şişi tam xaric etdikdə belə, burada qalmış ayrı-ayrı xərçəng hüceyrələri vaxt keçdikcə yenidən xərçəng şişi əmələ gətirə bilir. Buna xərçəngin "residivləşməsi" (yenidən qayıdması) deyilir. Bütün bədxassəli şişlər residivləşə bilirlər. Xoşxassəli şişlərdən yalnız "əsas" olanlar yenidən əmələ gələ bilirlər. Onu da nəzərinizə çatdıraq ki, xoşxassəli şişlər bəzən bədxassəli şişlərə çevrilə bilir. Məsələn, uzun illər ərzində dəridə olan xoşxassəli şiş (lipoma, papilloma və s.) tez-tez zədələdikdə (paltardan, ülgücdən və s.) bədxassəli şişə (dəri xərçəngi - "melanoma") çevrilə bilər. Bu proses "maliqnizasiya" adlandırılır.
5. Xoşxassəli şişlər yerli təsir edir - narahatçılıq, bəzən ağrı verir, sinirləri, damarları, ətrafdakı orqanları sıxırlar. Yalnız istisna hallarda belə şişlər insanın ölümünə səbəb ola bilər. Bədxassəli şişlər isə ölümün səbəbi kimi dünyada 2-ci yer tutur. Bu şişlər intoksikasiyaya səbəb olub xəstəni kaxeksiya (həddən artıq arıqlama) vəziyyətinə qədər çatdıra bilir. Bu niyə baş verir?
- Xərçəng şişinin hüceyrələri çox sürətlə bölünür və inkişaf edirlər. Bu prosesə  orqanizmə daxil olan qidalı maddələrin (qlükoza, aminoturşular və s.) bir çox hissəsi sərf olunur. Təbii ki, nəticədə sağlam toxumalara "qida" çatmır. Xəstə zəiflik, süstlük hiss edir, sürətlə arıqlayır.
- Sürətlə böyüməkdə olan şişin mərkəzi bir müddətdən sonra məhv olur (nekroz) və külli miqdarda olan ölmüş xərçəng hüceyrələri qana sovrularaq orqanizmi zəhərləməyə başlayır (intoksikasiya verir). Xəstənin rəngi ağarır, iştahası itir, həyata olan maraq azalır.
Orqanizmdə olan zədə və heceyrələrin məhv olunması iltihabi reaksiyaya səbəb olur. Nekroz ətrafında iltihab yaranır. Bu səbəbdən ağır xərçəng xəstələrində tez-tez hərarət qalxır.
6. Xoşxassəli şişlər insanda ağrıya səbəb ola bilər. Lakin bədxassəli şişlər bəzi xəstələrdə o dərəcədə güclü ağrılara səbəb olurlar ki, belə ağrıları yalnız narkotik vasitələrin köməyilə aradan qaldırmaq mükün olur.
Şiş, hüceyrələrdə DNT-nin ziyanı nəticəsində hüceyrələrin idarəsiz və ya anormal bir şəkildə böyüməsi və çoxalmasıdır. Gündə bədənimizdə (DNT-də) təxminən 10.000 mutasiya olmasına baxmayaraq immün sistemimiz hər millisaniyə bədənimizi darayar və xərçəngli hüceyrələri yox edər.Bədənimizdəki bütün orqanlar canlının ən kiçik quruluş daşı olan hüceyrələrdən meydana gələr Sağlam bədən hüceyrələri bölünə bilmə qabiliyyətinə sahibdirlər. Ölən hüceyrələrin yenilənməsi və yaralanan toxumaların təmir edilməsi məqsədiylə bu qabiliyyətlərini istifadə edərlər. Lakin bu qabiliyyətləri də məhduddur. Sonsuz bölünə bilməz. Hər hüceyrənin həyatı boyunca müəyyən bir bölünə sayı vardır. Sağlam bir hüceyrə nə vaxt və harada bölünebileceğini bilmə qabiliyyətinə malikdirBuna qarşı xərçəng hüceyrələri, bu şüuru itirər, nəzarətsiz bölünməyə başlayır və çoxalarlar. Xərçəng hüceyrələri toplanaraq urlar (şişləri) meydana gətirərlər, şişlər normal toxumaları sıxışdıra bilər, içinə sızabilirler ya da təxrib edə bilərlər. Əgər xərçəng hüceyrələri meydana gəldikləri şişdən ayrılsa, qan ya da limfa dövranı vasitəçiliyi ilə bədənin digər bölgələrinə gedə bilərlər. Getdikləri yerlərdə şiş koloniyaları meydana gətirər və böyüməyə davam edərlər. Xərçəngin bu şəkildə bədənin digər bölgələrinə yayılması hadisəsinə metastaz adı verilər.


 Çağımızın ən qorxulu bəlalarından olan xərçəng xəstəliyinin dərmanı hələ də tapılmayıb. 
Gün keçdikcə bu bəlaya düçar olanların sayı artır. Bəzi vərdişlərimizdə, xüsusilə, yemək menyumuzda xırda dəyişikliklərlə bu xəstəlikdən özümüzü qoruya bilərik.  Xərçəng xəstəliyindən müdafiə olunmağın yolları:
                              
1. Siqareti atın, “tüstüsüz həyat” layihəsini dəstəkləyin. 
Siqareti tərgitməklə ömrünüzü 10 il artıra bilərsiniz. Bu illəri qazanmaq üçün yeni bir addım atın, siqareti tərgitməyə çalışın. Bunun üçün peşəkar yardım alın və əhatənizdə tüstüsüz hava sahəsi yaradın. Siqaret çəkən biri ilə yaşamaq və siqaretin tüstüsünə məruz qalmaq ağ ciyərdə xərçəng xəstəliyi yaranma riskini 30 faiz artırır. Aparılan araşdırmalar nəticəsində məlum olub ki, siqaretdən istifadə nəticəsində yaranan xərçəng sadəcə ağ ciyərdə deyil, süd vəzilərində, baş, boyun nahiyələrində də rast gəlinir. Uşaqlarda yaranan beyin və qan xərçənglərinin də siqaret tüstüsündən əmələ gəldiyi ortaya çıxıb.

2. Sağlamlıq müayinəsini gecikdirməyin.
İllik “check-up” proqramınızı təxirə salmayın. Qadın və kişi sağlamlığı müayinə testlərindən mütləq istifadə edin. Ailəsində xərçəng xəstəliyi qorxusu olanlar daha ciddi müayinə etdirməlidir. Xəstəliyin vaxtında bilinməsi üçün müayinə önəmlidir. 
                                                                                                                                                       3. Artıq çəkidən qurtulun.                                                                                               Artıq çəki uşaqlıq, uşaqlıq yolları, süd vəzi, qida borusu və böyrəkdə xərçəng xəstəliyinin yaranma riskini artırır. 10 kq çəki itirmək isə insanın xərçəng xəstəliyinə düçar olmaqdan 50 faiz qoruyur. Zeytun yağı, bol göyərti, təzə və vaxtı ötməmiş qida məhsullarından istifadə etməklə xərçəng xəstəliyinin yaranmasından qaça bilərsiniz. Yüksək kalorili, keyfiyyətsiz qidalanma, xüsusilə mədə və bağırsaq xərçənginə tutulmağa şərait yaradır. 

4. Fəal olun.
Xərçəng xəstəliyindən qorunmağın ən yaxşı üsullarından biri də aktiv yaşam tərzidir. Gün ərzində 10 min addım atmaq xərçəng xəstəliyindən müdafiə olunmağa kömək edir. 


5. Yaşıl qidalardan çox istifadə edin. 
Həftə ərzində 3 və ya 4 dəfə salat yeməklə siqaret tüstüsündən əmələ gələn xərçəng xəstəliyinin qarşısını ala bilərsiniz. 

6. Spirtli içkilərdən az istifadə etməyə çalışın. 
Həddindən artıq spirtli içkinin qəbulu qara ciyər xərçənginə tutulma riskini artırır. Ölçü olaraq gündə ən çox kişilərə 2, qadınlara 1 qədəh qırmızı şərab məsləhət görülür. 

7. Qidanız rəngarəng olsun. 
Çoxlu meyvə-tərəvəz yeyin. Qırmızı, bənövşəyi və mavi rəngdə meyvə-tərəvəzlərə üstünlük verin. 

8. Qırmızı əti azaldaraq, ağ ətdən istifadə edin.
Qırmızı ət damar sərtliyi və bir çox xronik xəstəliyə səbəb olur. Bəyaz ət sağlamlıq üçün məsləhətlidir. 

9. Günəş şüalarından müdafiə olunun.
Günəş şüaları dəri xərçənginin yaranmasının əsas səbəblərindəndir. Bu şüalardan qorunmaqla dərinizin xərçəngə yoluxmasının qarşısını ala bilərsiniz.

10. Uşaqlarınızı çoxlu ana südü verin.
Analığa namizəd bütün analar! Körpəniz nə qədər uzun müddət döş əmsə, sizin süd vəzi xərçənginə yaxalanmaq riskini o qədər azaldar. Həm də körpəniz sağlam böyüyər.

       Xərçəng əmələ gətirən qidalar hansılardır?                           Bunlar kanserogen maddələr olan akrilamidlərdir. Kanadada artıq akrilamid toksiki maddələr siyahısına salınmışdır. ABŞ-da isə qida sənayesi məhsullarında akrilamidin azaldılması haqqında rəsmi qərar verilmişdir. Avropa Birliyi orqanları bu maddəni yüksək narahatlıq yaradan maddələrə aid etməyi təklif edir.
Beləliklə bu nəticəyə gəlmişlər ki, akrilamid həm kanserogen (xərçəng əmələ gətirən), həm də mutagen (təkcə xərçəng deyil, həm də hüceyrələrin genetik aparatını da zədələyən) təsirə malik maddədir.
Əvvəl elə düşünürdülər ki, akrilamid bəzi plastik bağlamalarda, tütün tüstüsündə, az miqdarda isə suyun tərkibində olur. Bu səbəbdən suda onun səviyyəsinə nəzarət edirdilər.
Təsadüfən Stokholm universitetinin alimləri aşkar etdilər ki, onun səviyyəsinin bir çox məhsullarda daha çox olmasına icazə verilir. Bura çipsı, çörək həlqələri, peçenye, un məmulatları, qızardılmış kartof, quru səhər yeməkləri, çöplər, qarğıdalı (kukuruz), hətta kofe aiddir

Əsas təəccübləndirici odur ki, alimlər onun əmələ gəlməsini anlamırdılar. Təxminən yarım il aparılan tədqiqatdan sonra aydın oldu ki, bu maddə yüksək temperaturda asparagin adlı amin turşusu ilə şəkərin təsirindən əmələ gəlir.
Keçən il Daniya alimləri təsdiq etdilər ki, tərkibində akrilamid bol olan qidaları yeyən qadınlarda süd vəzilərinin xərçənginə 2 dəfə çox təsadüf edilir. Onlar həm də qadınların orqanizmində bu maddənin səviyyəsini yoxlamışlar. Məlumatlar var ki, bu maddə yumurtalıqda 79%, uşaqlıqda 28%, böyrəklərdə 59% hallarda xərçəng əmələ gətirir. İndi tərkibində asparagini dəyişən ferment olan məhsullar hazırlanmasını düşünürlər. Belə ki, amin turşusu olmasa, deməli, akrilamid də əmələ gəlməz. Onu azaltmaq üçün maya, B3 vitamini, polifenollar, limon, rozmarin ekstraktı və digər qida turşuları qəbul edilməlidir. Həmçinin fruktozadan əl çəkmək məsləhətdir. – bu, daha çox kanserogen əmələ gətirir.
Yüksək temperaturda, o cümlədən qrildə, sobada bişən yeməklər – piroqlar, blinlər, qızardırmış xörəklər, tort, peçenye akrilamid əmələ gətirir. Bunları məhdudlaşdırmaq hər kəsə məsləhət görülür. 
 Xərçəng xəstələri üçün
Kliniki tədqiqatlar göstərir ki, idman etmək onkoloji xəstəliklərin qarşısını alır və metastazlar yaranmasına mane olur.
İdmanın hamı üçün faydalı olduğunu hər kəs bilir. Xüsusilə bu, süd vəzilərinin, yoğun bağırsağın, prostat vəzinin şişi olan xəstələr üçün daha vacibdir. Bu faktların elmə izahı bu yaxınlarda tapılmışdır. İdmanla məşğul olanlarda böyümənin insulindən asılı faktorunun səviyyəsi aşağı düşmüş olur. Bu isə şiş hüceyrələrinin qidalanmasının pozulmasına xidmət edir. İsrail həkimləri hesab edirlər ki, idman zamanı bu maddə azalır və şişlər «ac qalır» və böyümə baş vermir. Fiziki gərginliyə məruz qalmayan orqanizmdə bu maddənin çox olması şiş hüceyrələrinin çoxalmasına şərait yaradır. Bu daha çox süd vəzilərində xərçəng əmələ gəlməsinə təsir edir. Minlərlə qadının iştirak etdiyi tədqiqat nəticəsində idmanla məşğul olanlarda o birilərinə nisbətən xəstəlik yaranması ehtimalı demək olar ki, sıfıra bərabər olmuşdur. Amerika Tibb Assosiasiyasının jurnalında bu nəticələr açıqlanmışdır.
Müşahidələr göstərmişdir ki, həftədə 8-9 saat idmanla məşğul olanlarda 20%, 9-14 saat məşğul olanlarda isə süd vəzilərinin xərçənginin əmələ gəlməsi 50% azalmışdır.
Sümüklərində metastaz olanlarda idman etmək də vəziyyəti yüngülləşdirir, lakin onlar ehtiyatlı olub, travmalardan uzaq olmalıdırlar.
Xərçəngə səbəb ola biləcək dəyişiklər 
Antalya Onkologiya Mərkəzinin rəhbəri professor Mustafa Özdoğan bu əlamətlərin əvvəlcə önəmsənilməsə də, bir necə həftə davam etməsi təqdirində mütləq həkimə müraciət edilməli olduğunu deyir. Bəs bu əlamətlər hansılardır?

Qarında şişkinlik
Əgər qarnınızda bir şişkinlik var və bu iki həftədən çox davam edirsə mütləq həkimə müraciət edin. Bu əlamət yumurtalıq xərçənginin ilkin, bəzən isə yeganə əlaməti ola bilər. Qarındakı şişkinlik ən yüksək ölüm riski olan bağırsaq xərçənginin də əlamətlərindən biri sayıla bilər. 
Yeməkdən sonra həzm problemi
Az yeməkdən sonra belə toxluq hiss etmək yumurtalıq, mədəaltı vəz və ya mədə xərçənginin əlaməti ola bilər. Mədəaltı vəz xərçəngi ən çətin müalicə edilə bilən və mümkün olan ən erkən mərhələdə tapılması gərəkən bir xəstəlikdir. Bu xərçəng növünün ən çox rast gəlinən əlamətləri iştahın itirilməsi, çəkinin sürətlə azalması, gözlərin və ya dərinin saralması, solğunluq, sürüşkən nəcisdir. 
Ayaqyoluna tez-tez getmək
Tez-tez tualetə getmək istəyinin olmasına baxmayaraq, sidikə çıxa bilməmək əksər hallarda sidik kisəsi xərçənginin əlaməti ola bilər. Bu xəstəlik adətən orta yaşı keçən kişilərdə müşahidə edilir. Bu zaman onlarda sidiyin rəngi sarı və tünd qırmızı olur. Bu əlamət yumurtalıq xərçəngi zamanı da müşahidə oluna bilər. 
Süd vəzində hiss edilən şişkinlik
Süd vəzilərində əllə yoxladıqda hiss edilən şişkinlik bədənin bu hissəsində müşahidə edilən xərçəngin ən əsas əlamətlərindən biridir. Süd vəzisində şişkinlik, dəridə qızarıqlıq, rəng dəyişikliyi varsa mütləq həkim nəzarətindən keçməlisiniz. 
Sürətlə arıqlama 
Sürətlə çəkinin azalması xərçəngin xəbərçisi ola bilər. Səbəbi açıqlanmayan arıqlama əsasən mədə, mədəaltı vəz, ağciyər, böyrək xərçəngində müşahidə edilir. Bu zaman insan nə qədər yaxşı qidalansa da çəki azalır. Bununla yanaşı ürək bulanması, qusma və halsızlıq da müşahidə oluna bilər. 
Səsin tutulması 
Çox zaman səsin tutulması soyuqlama, qrip, allergiya kimi xəstəliklərin əlaməti hesab edilir. Amma bu hal uzun müddət davam edirsə diqqətli olun. Xüsusilə siqaret çəkən şəxslər. Bu zaman həkimə müraciət etmək qırtlaq və ağciyər xərçənglərinin erkən müəyyən edilməsinə kömək edə bilər. 
Dırnaq üzərində cızıqlar
Ayaq və ya əl dırnaqlarında müşahidə edilən tünd rəngli cızıqlar ən çox insan itikisinə yol açan dəri xərçənginin əlaməti ola bilər. Bu əlaməti qulaqardına vurmaq lazım deyil. Bundan əlavə xroniki yaralar, yara izləri, bəzi rəngi və ya forması dəyişik olan xallar belə xərçəngin erkən müəyyən edilməsində böyük rol oynayır. 

